ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N 727-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
[bookmark: _Hlk100045600]Ի կատարումն 2022 թվականի փետրվարի 2-ի ֆինանսատնտեսական նախարարական կոմիտեի նիստի N ԿԱ/29-2022 արձանագրության 5-րդ հարցի 1-ին կետի՝ անհրաժեշտություն է առաջացել փոփոխություններ կատարել Հայաստանի Հանրապետության կառավարության 2019 թվականի հունիսի 6-ի «Ազատ տնտեսական գոտու կազմակերպչի ընտրության, հաշվետվություն ներկայացնելու, շահագործողի սկզբնական և հերթական հայտարարագրերի ներկայացման, ազատ տնտեսական գոտու շահագործողների ռեեստրում ներառվելու, վկայականի տրամադրման գործողության ժամկետի երկարաձգման և դադարեցման, հանձնաժողովի ձևավորման և գործունեության, ազատ տնտեսական գոտում պարզեցված (մեկ պատուհանի) սկզբունքով պետության կողմից ծառայությունների մատուցման կարգերը հաստատելու, Հայաստանի Հանրապետության կառավարության 2011 թվականի հոկտեմբերի 13-ի N 1521-Ն և 2012 թվականի մարտի 15-ի N 292-Ն որոշումները ուժը կորցրած ճանաչելու մասին» N 727-Ն որոշման մեջ:

2. Կարգավորման նպատակը և բնույթը
Հաշվի առնելով բարձր տեխնոլոգիաների կարևորությունը Հայաստանի Հանրապետության տնտեսության, այդ թվում՝ արդյունաբերության համար, անհրաժեշտ է, որ Ազատ տնտեսական գոտիների հարցերով միջգերատեսչական հանձնաժողովի կազմում ընդգրկված լինի նաև Բարձր տեխնոլոգիական արդյունաբերության նախարարության ներկայացուցիչ, ինչը հնարավորություն կտա ազատ տնտեսական գոտու շահագործող դառնալու նպատակով ներկայացված հայտերը գնահատելիս հաշվի առնել նաև հիշյալ գործոնը։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Էկոնոմիկայի նախարարության կողմից, տեղադրվել Իրավական ակտերի նախագծերի հրապարակման միասնական կայքում՝ https://www.e-draft.am/projects/4194:

4. Ակնկալվող արդյունքը 
Քանի որ նախատեսվում է Ազատ տնտեսական գոտիների հարցերով միջգերատեսչական հանձնաժողովի կազմում ներառել նաև Բարձր տեխնոլոգիական արդյունաբերության նախարարության ներկայացուցիչ, Նախագծի ընդունմամբ կկատարվեն որոշակի տեխնիկական բնույթի փոփոխություններ։

5.	Այլ տեղեկություններ, եթե այդպիսիք առկա են
Սույն նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում, և լրացուցիչ ֆինանսական միջոցների անհրաժեշտություն առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում է որևէ ռազմավարական փաստաթղթից։

